Монгол Улсын Их Хурлын  2012 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 05 дугаар сарын 22-ны өдөр /Мягмар гариг/-ийн хуралдаан 14 цаг 40  минутад Төрийн ордны “В” танхимд эхлэв.

Улсын Их Хурлын гишүүн, Байнгын хорооны дарга А.Тлейхан ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 11 гишүүн ирж, 61,1 хувийн ирцтэй байв. Үүнд:
Чөлөөтэй: П.Алтангэрэл, Д.Кёкүшюзан Батбаяр
Өвчтэй: Ч.Улаан
Тасалсан: З.Алтай, Ц.Баярсайхан, Ц.Даваасүрэн, Д.Одбаяр
Донорын тухай хуульд нэмэлт, өөрчлөлт оруулах тухай хуулийн төсөл /Эцсийн хэлэлцүүлэг/

Хэлэлцэж буй асуудалтай холбогдуулан Эрүүл мэндийн дэд сайд Цолмон,  мөн яамны Эмнэлгийн тусламж үйлчилгээний газрын орлогч дарга Я.Амаржаргал, Улсын Их Хурлын Эрх зүй, хууль тогтоомжийн хэлтсийн зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, Р.Болормаа  нар байлцав. 

Хуулийн төслийг эцсийн хэлэлцүүлэгт бэлтгэсэн талаар Улсын Их Хурлын гишүүн Д.Дондог танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй.

А.Тлейхан: Хуулийн төслийг чуулганы нэгдсэн хуралдаанд оруулж батлуулах нь зүйтэй гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Дондог танилцуулахаар тогтов.

Хуралдаан 14 цаг 45 минутад өндөрлөв. 
Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, СОЁЛ, 
ШИНЖЛЭХ УХААНЫ БАЙНГЫН ХОРООНЫ 
ДАРГА








А.ТЛЕЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
  ХӨТЛӨГЧ







Д.ЦЭНДСҮРЭН


УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ  ЧУУЛГАНЫ
НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ

УХААНЫ БАЙНГЫН ХОРООНЫ 05 ДУГААР САРЫН 22-НЫ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
А.Тлейхан: Ирц бүрдсэн учраас Байнгын хорооны хуралдааныг эхэлье. Байнгын хорооны хуралдаанаар Донорын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулна.

Хэлэлцэж байгаа асуудлыг дэмжиж байгаа гишүүд гараа өргөнө үү.

10-10.

Хуулийн төслийг эцсийн хэлэлцүүлэгт бэлтгэсэн талаар Улсын Их Хурлын гишүүн Д.Дондог танилцуулна.


Д.Дондог:  Улсын Их Хурлын дарга, эрхэм гишүүд ээ

Монгол Улсын Засгийн газраас 2012 оны 1 дүгээр сарын 20-ны өдөр Улсын Их Хуралд өргөн мэдүүлсэн Донорын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурал 2012 оны 5 дугаар сарын 22-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн билээ. 


Донорын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн тухай асуудлыг Нийгмийн бодлого, боловсрол, соёл, шинжлэх ухааны байнгын хороо 2012 оны 5 дугаар сарын 22-ны өдрийн хуралдаанаараа хэлэлцэж  нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд бүрэн тусгалаа. Тухайлбал, хуулийн төслийн 18 дугаар зүйлд донорын тухай хууль тогтоомж зөрчигчид ногдуулах захиргааны хариуцлагын торгуулийн хэмжээг Эрүүл мэндийн тухай хуулийн 46 дугаар зүйлтэй нийцүүлж өөрчилсөн болно. Мөн хүндэт донорын болзлыг хангасан иргэнийг жилд нэг удаа эрүүл мэндийн үзлэгт хамруулж байхаар нэмэлт оруулав. Түүнчлэн хуулийн төсөлд хууль тогтоомжийн бичлэгийн болон техникийн, хэл зүйн найруулгын зарим засвар хийж, төслийн эцсийн хэлэлцүүлэгт бэлтгэсэн хувилбарыг Та бүхэнд тараасан болно.


Улсын Их Хурлын эрхэм гишүүд ээ

Донорын тухай хуульд нэмэлт, өөрчлөлт оруулах тухай хуулийн төслийг хэлэлцэн баталж өгөхийг хүсье.


Анхаарал тавьсанд баярлалаа.


А.Тлейхан: Баярлалаа. Асуух асуулттай гишүүн байна уу? 


Алга байна.


Донорын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийн явуулахаар чуулганы хуралдаанд оруулж танилцуулах нь зүйтэй гэсэн саналыг дэмжиж байгаа гишүүд гараа өргөнө үү.

10-10.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Дондог танилцуулахаар тогтов.


Хуралдаан  14 цаг 45 минутад өндөрлөв. 


Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 






Д.ЦЭНДСҮРЭН
